
ABSTRAK 

Sistem pesanan makanan dalam talian merupakan sistem yang tidak asing lagi pada zaman ini. Dalam mengambil 

langkah-langkah awal untuk menjanjikan yang terbaik untuk pelanggan, terdapat sistem pesanan makanan dalam 

talian untuk pelanggan membuat pesanan makanan walau dimana mereka berada. Akan tetapi, berdasarkan 

pemerhatian yang dibuat, masih ada gerai atau restoran yang tidak mempunyai sistem pesanan makanan. Sistem 

iCafe merupakan sistem pesanan makanan dalam talian berasaskan web yang dibangunkan khas bagi pelanggan 

khususnya pelajar di Universiti Kebangsaan Malaysia yang menghuni Kolej Pendeta Zaba. Metodologi 

pembangunan sistem yang digunakan ialah kaedah Kitar Hayat Pembangunan Sistem (SDLC). Antara modul yang 

terdapat di dalam iCafe ialah modul pengurusan pesanan makanan di mana pengurusan pesanan adalah aspek 

terpenting dalam sistem ini. Hal ini kerana pengurusan pesanan merupakan aktiviti utama di dalam sistem ini. 

iCafe mempunyai pengurusan pesanan yang sistematik di mana proses pesanan akan bermula daripada katalog. 

Katalog perlu memaparkan maklumat yang mencukupi agar pelanggan mendapat maklumat tentang makanan 

yang boleh dipesan. Setelah pelanggan membuat pesanan, iCafe dapat memaparkan semua pesanan yang dibuat 

oleh pelanggan sebelum pesanan diproses. Pesanan yang dipaparkan sebelum disahkan dan diproses 

membolehkan pelanggan memadam atau menambah pesanan yang ingin dibuat. Secara keseluruhan, sistem 

pesanan makanan dalam talian (iCafe) ini mempunyai pengurusan pesanan makanan yang lengkap dengan 

komponen-komponen yang telah dibincangkan. 

 

1. PENGENALAN 
 

Pada masa ini, hubungan antara manusia dengan teknologi maklumat tidak dapat dipisahkan 

lagi. Ini kerana teknologi maklumat kini telah mempengaruhi keperluan manusia dan 

berperanan dalam melakukan kegiatan sehari-hari. Hal ini ditunjukkan dengan semakin 

meningkatnya kegiatan pembangunan di bidang teknologi dalam meningkatkan ekonomi  

negara kini. Keunggulan dalam pemakaian komputer di alam pekerjaan pada masa ini 

mempunyai kemampuan dalam melakukan pengolahan data dan proses penyimpanan data 

menjadi lebih cepat dan tepat. Restoran merupakan tempat utama yang membekalkan makanan 

panas yang siap dimasak. Justeru, sesebuah perusahaan makanan perlunya pengurusan yang 

cekap dan efisyen tidak kira dari segi penghasilan makanan, penggunaan ruang dan bahan 

mentah serta produktiviti tenaga kerja. Semua pelanggan yang datang inginkan masa layanan 

yang singkat, makanan yang sedap, servis yang cekap serta harga yang berpatutan. Oleh itu, 

pengurusan restoran mesti mengambil langkah-langkah awal dalam menjanjikan yang terbaik 

untuk pelanggan. 

 

Dalam mengambil langkah-langkah awal untuk menjanjikan yang terbaik untuk 

pelanggan, terdapat banyak sistem pesanan makanan dalam talian untuk pelanggan membuat 

pesanan makanan walau dimana mereka berada. Akan tetapi, berdasarkan pemerhatian yang 

dibuat, kebanyakkan sistem pesanan makanan sedia ada mempunyai komponen-komponen 

yang tidak mengeluarkan data dengan tepat. 

 
 

2. PENYATAAN MASALAH 
 

Sehingga ke hari ini, pengurusan pesanan di gerai makanan adalah bergantung kepada pemilik 

dan juga pengusaha gerai itu sendiri.  Walau bagaimanapun, tidak dinafikan terdapat masalah 

yang sering berlaku pada mana-mana pengurusan. Masalah pengurusan ruang sering berlaku 

apabila restoran menjadi padat dengan pelanggan. Masalah ini juga berpunca daripada 

peningkatan masa layanan dan masa menunggu makanan tersebut.  

 

Kaedah manual bagi mengambil pesanan makanan yang digunakan oleh gerai makanan 

merupakan kaedah yang kurang efektif dan menyukarkan kakitangan di gerai itu sendiri. Ini 

kerana ada pesanan yang tertinggal dan tidak diproses. Kakitangan di gerai tersebut juga tidak 

dapat melihat hasil jualan mereka akibat daripada pengurusan pesanan mereka yang kurang 

baik dimana mereka tidak merekod data tentang jumlah pesanan. Gerai tersebut juga tidak 

dapat merekod menu makanan yang disukai pelanggan mereka dan tidak dapat merancang 

strategi penjualan menu makanan. 

 
 

3. OBJEKTIF KAJIAN 
 

Tujuan utama projek ini dibina adalah pertama bagi mengenalpasti komponen dalam sistem 

pengurusan pesanan makanan. Kedua, merekabentuk sistem pengurusan pesanan makanan 

dalam talian yang mempunyai komponen yang telah dikenalpasti. Ketiga ialah membangun 

sistem pengurusan pesanan makanan dalam talian yang mempunyai komponen yang telah 

dikenalpasti. 

 
4. METOD KAJIAN 

 

Metod Kajian yang sesuai adalah amat penting untuk menentukan kejayaan sesebuah projek. 

Ini untuk memastikan produk yang bakal dihasilkan menepati keperluan dan kehendak 

pengguna. Oleh kerana skop projek ini tidak terlalu besar, kaedah Kitar Hayat Pembangunan 

Sistem (SDLC) telah dipilih sebagai panduan untuk membina sistem ini.  

 
4.1 Fasa Perancangan 

Fasa yang pertama ialah merancang objektif dan mengenal pasti masalah. Ini bertujuan untuk 

mengelakkan masalah yang tidak dijangka timbul semasa ataupun setelah terbinanya sistem 

ini. Di dalam projek ini, segala perancangan, objektif dan masalah telah dikenal pasti terlebih 

dahulu. Ini dilakukan dengan membezakan sistem manual yang sedia ada dengan yang bakal 

dibina. Banyak kelebihan yang dapat diperolehi jika gerai tersebut menggunakan sistem ini 

untuk mengambil pesanan pelajar.  

 

4.2 Fasa Analisis 

Pada fasa ini, segala keperluan sistem perlu dianalisis. Analisis terhadap sistem perlu dilakukan 

dengan terperinci agar proses membangunkan sistem ini dapat berjalan dengan lancar tanpa 

menghadapi sebarang masalah. Analisis yang dijalankan meliputi pelbagai komponen yang 

perlu ada di dalam sebuah sistem pesanan makanan. Perbandingan sistem sedia ada juga 

diambil kira bagi dapat mereka bentuk sebuah sistem pesanan yang lengkap dengan komponen 

yang telah dianalisis. 

 

4.3 Fasa Rekabentuk 

Fasa ini ialah fasa merekabentuk sistem. Sistem perlu direka bentuk dengan teratur sebelum 

dibangunkan. Setiap sudut perlu diteliti agar sistem yang dihasilkan lebih bersifat mesra 

pengguna sekaligus memenuhi kehendak objektif. Rekabentuk sistem ini adalah berdasarkan 

analisa yang dibuat agar sistem tidak terpesong daripada skop yang telah ditetapkan. 

Seterusnya, spesifikasi keperluan perkakasan bagi pembangunan mahupun penggunaan sistem 

ini merupakan keperluan yang diambil kira semasa merekabentuk sistem. Justeru, keperluan 

perkakasan bagi membangunkan sistem iCafe adalah seperti dibawah. 

Jadual 1.1 Keperluan komponen bagi pembangunan sistem 

Komponen Keperluan minimum 

Komputer  Komputer dilengkapi dengan Intel Pentium CPU: 
 1 GHz or higher for single processors 
 900 MHz or higher for double processors 
 700 MHz or higher for quad processors 
 Memory 2gb of ram 
 Minimum 10GB Hardisk Space 

Windows :  
 Windows xp 
 windows 7 
 windows 8 
 windows 8.1 

Perisian Perisian bagi membuat pengaturcaraan 
 Adobe Dreamweaver 
 Sublime 

Perisian memanipulasi gambar: 
 Adobe Photoshop 
 Adobe illustrator 

Pelayar: 
 Mozilla Firefox 
 Google Chrome 
 Internet explorer 
 Bing 
 Etc 

Perkakasan Tetikus , paparan kekunci, printer , penyejuk komputer , 
pengecas computer 

 
Server 

 
XAMPP Package : 

 Server : Apache 

 Language : php / html 

 Database : mysql 

 

Bagi penggunaan sistem ini pula, pengguna perlu mempunyai komponen seperti dibawah. 

Jadual 1.2: Keperluan komponen bagi penggunaan sistem 

Komponen Keperluan minimum 

Komputer atau 
telefon pintar 

Komputer dilengkapi dengan Intel Pentium CPU: 
 1 GHz atau lebih untuk single processors 
 900 MHz atau lebih untuk double processors 
 700 MHz atau lebih untuk quad processors 
 Ram : 2gb  
 ROM :32gb 

Windows :  
 Windows xp 
 windows 7 
 windows 8 
 windows 8.1 

 
Telefon pintar dilengkapi dengan : 

 Android 5.0 Lollipop atau ios 6 
 RAM: 2GB 

Perisian bagi 
komputer atau 
telefon pintar 

Pelayar: 
 Mozilla Firefox/ Google Chrome/ Internet explorer/ 

Bing/ Safari /etc 

Perkakasan bagi 
komputer atau 
telefon pintar 

paparan kekunci,  

 

4.4 Fasa Pengujian 

Pengujian sistem dijalankan setelah proses pembangunan sistem berjaya dibangunkan.  Tujuan 

pengujian ini dilaksanakan adalah untuk memastikan sistem berfungsi dengan lancar dan 

menepati reka bentuk yang disasarkan pada awal fasa projek. Kaedah yang digunakan bagi 

pengujian sistem iCafe ialah pengujian kotak hitam. Kaedah ini melakukan pengujian semata-

mata kepada output yang dijana setelah memasukkan input semasa pelaksanaan. 

 

4.4.1 Pengujian modul log masuk (keselamatan) 

Langkah Pengujian Hasil Jangkaan Hasil Pengujian 
Mengisi nama pengguna atau 
kata laluan yang salah 

Keluar amaran tidak dapat 
mengakses sistem kerana nama 
dan kata laluan yang salah 

Lulus 

Hasil Sebenar 
 

 

 

 

4.4.2 Pengujian modul menu makanan 

Langkah Pengujian Hasil Jangkaan Hasil Pengujian 
Memilih menu untuk 
memilih menu makanan 

Mendapat maklumat tentang 
makanan yang boleh dipesan 

Lulus 

Hasil Sebenar 
 

 

4.4.3 Pengujian modul bakul pesanan 

Langkah Pengujian Hasil Jangkaan Hasil Pengujian 
Mengisi kuantiti makanan 
yang ingin dipesan 

Bakul pesanan memaparkan 
maklumat pesanan bersama 
kuantiti yang diisi 

Lulus 

Hasil Sebenar 

4.4.4 Pengujian modul kemaskini menu makanan 

Langkah Pengujian Hasil Jangkaan Hasil Pengujian 
Memilih ‘edit’ dalam 
paparan kemaskini menu 
makanan 

Memaparkan maklumat makanan 
yang ingin dikemaskini 

Lulus 

Hasil Sebenar 
 

 
 

 

 

4.4.5 Pengujian modul pendaftaran 

Langkah Pengujian Hasil Jangkaan Hasil Pengujian 
Tidak mengisi format 
maklumat dengan betul dan 
lengkap 

Memaparkan format tidak betul 
dan pelanggan tidak boleh 
mendaftar 

Lulus 

Hasil Sebenar 

4.4.6 Pengujian modul pengurusan pesanan makanan 

Langkah Pengujian Hasil Jangkaan Hasil Pengujian 
Mengemaskini status pesanan 
makanan 

Memaparkan status pesanan 
makanan yang telah dikemaskini

Lulus 

Hasil Sebenar 
 

 
 

 

 

 

 

 

4.4.7 Pengujian modul e-resit 

Langkah Pengujian Hasil Jangkaan Hasil Pengujian 
Memilih ‘generate invoice’ 
untuk melihat maklumat 
pesanan 

Memaparkan maklumat pesanan Lulus 

Hasil Sebenar 

4.4.8 Pengujian modul laporan 

Langkah Pengujian Hasil Jangkaan Hasil Pengujian 
Memilih tarikh untuk 
melihat hasil jualan 

Memaparkan laporan jualan 
mengikut tarikh yang dipilih 

Lulus 

Hasil Sebenar 
 

 
 

4.4.9 Pengujian modul rating 

Langkah Pengujian Hasil Jangkaan Hasil Pengujian 
Memberi rating dank omen 
terhadap makanan yang 
dipesan 

Memaparkan rating bagi makanan 
yang dipesan 

Lulus 

Hasil Sebenar 
 

 
 

4.4.10 Pengujian modul sejarah pesanan 

Langkah Pengujian Hasil Jangkaan Hasil Pengujian 
Membuat pesanan dan 
memilih “Order History” 
untuk melihat status dan 
sejarah pesanan 

Memaparkan sejarah pesanan 
bersama status pesanan yang 
dibuat 

Lulus 

Hasil Sebenar 

5 HASIL KAJIAN 
 

Hasil kajian untuk sistem iCafe ini memapar reka bentuk pada setiap antaramuka. Antaramuka bagi 

sesuatu sistem adalah penting kerana ia merupakan satu medium untuk pengguna berinteraksi 

dengan sistem. Oleh itu, antaramuka yang menarik dan mesra pengguna akan menarik dan 

memudahkan pengguna menggunakan sistem ini. 

 
5.1 Menu makanan 
 

 

Rajah 5.1 : Antaramuka menu makanan 

Ini adalah antaramuka bagi menu makanan yang boleh dipesan melalui sistem. Paparan menu 

ini dapat dilihat meskipun pelanggan tidak mendaftar. Akan tetapi, pelanggan yang mendaftar 

sahaja boleh membuat pesanan makanan. Antaramuka menu makanan ini mempunyai 

maklumat seperti gambar makanan, nama makanan dan juga harga makanan tersebut. 

5.2 Bakul pesanan 
 

 

Rajah 5.2 : Antaramuka bakul pesanan 

Ini adalah antaramuka bagi bakul pesanan makanan. Bakul pesanan merupakan antaramuka 

bagi memperlihatkan pesanan yang telah dibuat oleh pelanggan sebelum pelanggan 

menghantar pesanan tersebut di gerai berkenaan. Antaramuka ini membolehkan pelanggan 

melihat jumlah pesanan yang telah dibuat dan juga memadam pesanan yang tidak ingin 

dipesan. Pelanggan seteruskan menekan butang ‘Confirm’ untuk menghantar pesanan kepada 

gerai tersebut dan mendapat resit yang mempunyai maklumat masa untuk mengambil pesanan 

di gerai tersebut. 

5.3 Log masuk  
 

 

 

Rajah 5.3 : Antaramuka log masuk 

Ini adalah antaramuka bagi log masuk sistem bagi pelanggan, pekerja gerai dan admin. Mereka 

perlu memasukkan nama dan juga kata laluan yang betul bagi memasuki sistem ini. 

5.4 Kemaskini menu makanan  
 

 

Rajah 5.4: Antaramuka kemaskini menu makanan 

Ini adalah antaramuka bagi kemaskini menu makanan. Pekerja gerai dan admin dapat 

mengemaskini menu makan di ruangan ini. Mereka juga dapat memadam makanan yang tidak 

boleh dipesan di ruangan ini. Modul ini juga merangkumi fungsi carian mengikut kategori 

makanan dan juga jumlah makanan yang telah didaftar. 

 

5.5 Pengurusan pesanan makanan  
 

 

 

Rajah 5.5: Antaramuka pengurusan pesanan makanan 

Ini adalah antaramuka bagi pengurusan pesanan makanan yang telah dibuat di dalam sistem 

iCafe. Antaramuka ini menunjukkan sama ada pesanan masih diproses atau sudah diproses.  

5.6 Pendaftaran pekerja  
 

 

Rajah 5.6: Antaramuka pendaftaran pekerja 

Ini adalah antaramuka bagi pendaftaran pekerja yang dilakukan oleh admin. Admin hendaklah 

mengisi maklumat-maklumat berkenaan dengan pekerja seperti nama, nombor telefon, alamat 

emel dan juga alamat rumah. 

 

5.7 e-Resit  
 

 

Rajah 5.7: Antaramuka e-resit 

Ini adalah antaramuka bagi e-resit. Pelanggan dapat melihat anggaran masa pesanan yang 

mereka pesan pada e-resit ini.  

5.8 Hubungi Kami  
 

 

Rajah 5.8: Antaramuka hubungi kami 

Ini adalah antaramuka bagi hubungi kami. Jika pelanggan terdapat masalah atau pertanyaan, 

pelanggan boleh menghubungi gerai makanan dengan memasukkan nama, alamat emel dan 

juga pertanyaan yang ingin diajukan. Seterusnya pelanggan perlu menekan butang ‘Submit’ 

untuk menghantar pertanyaan tersebut. 

 

5.9 Laporan  
 

 

Rajah 5.9: Antaramuka laporan 

Ini adalah antaramuka bagi laporan. Laporan ini menunjukkan laporan jualan mengikut 

kehendak pengguna. Pengguna boleh memilih tarikh untuk melihat laporan jualan sama ada 

dalam tempoh sehari, seminggu, sebulan atau setahun. 

5.10 Rating 
 

 

Rajah 5.10: Antaramuka rating 

Ini adalah antaramuka bagi laporan. Laporan ini menunjukkan laporan jualan mengikut 

kehendak pengguna. Pengguna boleh memilih tarikh untuk melihat laporan jualan sama ada 

dalam tempoh sehari, seminggu, sebulan atau setahun. 

 

5.11 Sejarah Pesanan 
 

 

 

Rajah 5.11: Antaramuka sejarah pesanan 

Ini adalah antaramuka bagi sejarah makanan. Pelanggan dapat melihat sejarah pesanan mereka 

dan juga menyemak status pesanan sama ada telah siap atau belum. Selain itu, pelanggan juga 

dapat melihat e-resit bagi pesanan yang telah mereka pesan setelah mereka menekan butang 

“Generate Invoice”. 

5.12 Profil 
 

 

Rajah 5.12: Antaramuka profil 

Ini adalah antaramuka bagi profil. Ruangan ini membolehkan admin, pekerja gerai dan 

pelanggan mengemaskini profil mereka setelah mereka log masuk ke dalam sistem. 

 

5.13 Pertanyaan(FAQ) 

Rajah 5.13: Antaramuka pertanyaan (FAQ) 

Ini adalah antaramuka bagi FAQ. Ruangan ini menjelaskan langkah-langkah bagi membuat 

pesanan makanan di sistem iCafe. 

 

 
6 KESIMPULAN 

 

Dalam menghasilkan sistem pesanan makanan berasaskan web(iCafe) ini, terdapat elemen-

elemen penting yang telah dikenalpasti dan dibincangkan bagi mencapai objektif pembangunan 

sistem ini. Antara elemen penting yang dibincangkan ialah pengurusan pesanan. Hal ini kerana 

pengurusan pesanan merupakan aktiviti utama di dalam sistem tersebut. Pengurusan yang 

sistematik bergantung kepada teraturnya setiap proses semasa membuat pesanan. Selain itu, 

anggaran masa penyediaan makanan perlu meliputi masa dari proses masakan, pembungkusan 

dan penghantaran ke meja kaunter gerai. Walaubagaimanapun, anggaran masa bagi sistem ini 

dinyatakan secara dengan umum iaitu satu jam selari dengan masa untuk penyediaan setiap 

makanan. Seterusnya, sistem pesanan dalam talian hendaklah mengenalpasti skop pengguna 

yang menggunakan sistem tersebut. Hal ini kerana, sistem pesanan ini perlu dicapai oleh 

pengguna.  

Komponen Rating juga salah satu komponen yang penting yang telah dibincangkan. 

Hal ini kerana pelanggan dapat memberi penilaian setiap kali membuat pesanan. Rating yang 

baik juga dapat memaparkan dengan tepat skor barangan atau servis kepada pelanggan. 

Kesimpulannya, sistem pesanan makanan berasaskan web (iCafe) berjaya dibangunkan dalam 

tempoh masa yang telah ditetapkan dan dapat mencapai objektif serta tujuan yang dirancang. 

Akhirnya, diharap dengan adanya sistem yang mempunyai elemen-elemen yang telah 

dikenalpasti dan dibincangkan ini, iCafe dapat berfungsi dengan baik dan menjadi sebuah 

sistem pengurusan pesanan makanan yang dapat digunakan. Diharapkan usaha untuk 

membangunkan 

sistem ini dapat diteruskan supaya boleh dikemaskini agar bersesuaian dengan perkembangan 

masa. 

